Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 12 дугаар сарын 14-ний өдөр (Лхагва гариг)-ийн хуралдаан 10  цаг 05   минутад Төрийн ордны  “А”  танхимд эхлэв.

Байнгын хорооны дарга Д.Одбаяр ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 12  гишүүн ирж, 63,1 хувийн ирцтэй байв. Үүнд:

Чөлөөтэй: Х.Баттулга,  Р.Гончигдорж, Д.Дэмбэрэл,  Ц.Нямдорж


Өвчтэй:     С.Баяр, Б.Чойжилсүрэн

Тасалсан:   Ц.Мөнх-Оргил
Нэг. Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг//үргэлжилнэ/

Хэлэлцэж буй асуудалтай холбогдуулан  Мэдээлэл, шуудан, харилцаа холбоо, технологийн газрын дарга Ж.Бат-Эрдэнэ, Улсын бүртгэлийн ерөнхий газрын Мэдээлэл, технологийн газрын дарга Л.Мөнхбаатар, Улсын бүртгэлийн ерөнхий газрын Мэдээлэл, технологийн газрын дарга Б.Чинбат, мөн газрын мэргэжилтэн Х.Сувдаа, Шинжлэх ухаан технологийн их сургуулийн багш Ө.Эсболд, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Г.Цэрэндулам, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Тогтоолын төслийг эцсийн хэлэлцүүлэгт бэлтгэсэн талаарх санал, дүгнэлтийг Ажлын хэсгийн ахлагч, Улсын Их Хурлын гишүүн З.Энхболд танилцуулав.

Зарчмын зөрүүтэй саналын томъёоллоор санал хураалт явуулав.

Д.Одбаяр: 1.Төслийн 34 дүгээр зүйлийн нэрийг Харилцаа холбооны зохицуулах хорооны бүрэн эрх гэж өөрчлөх гэсэн ажлын хэсгийн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

2.Төслийн 34 дүгээр зүйлийн 34.1.3. Энэ хуулийн 18.1-д заасан тусгай зөвшөөрөл олгох, түдгэлзүүлэх, хүчингүй болгох гэсэн заалтыг 33 дугаар зүйлд оруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

З.Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн З.Энхболд танилцуулахаар тогтов.

Хоёр. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт, Монгол Улсын Хүний эрхийн үндэсний комиссын гишүүн Ж.Дашдорж, Нийслэлийн шүүхийн шүүгч Х.Эрдэнэсувд, Хууль зүй, дотоод хэргийн яамны Хүний эрхийг хангах үндэсний хөтөлбөрийн хорооны ажлын албаны дарга Л.Мөнхцэцэг,  Гадаад харилцааны яамны Гэрээ эрх зүйн газрын хоёрдугаар нарийн бичгийн дарга А.Төмөр, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Л.Болдхүү, Тагнуулын ерөнхий газрын чиглэлийн ахлах  дэд хурандаа Ч.Пүрэвдорж, Хүний аюулгүй байдлын судалгааны төв төрийн бус байгууллагын захирал Л.Эрдэнэчулуун, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Хуулийн төслийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг  Улсын Их Хурлын гишүүн Д.Оюунхорол танилцуулав.

Уг асуудалтай холбогдуулан Улсын Их Хурлын гишүүн З.Энхболдын асуусан асуултад Улсын Их Хурлын гишүүн Д.Оюунхорол,  ажлын хэсгээс Ж.Дашдорж нар  хариулж, нэмэлт тайлбар хийв.

Д.Одбаяр: 1.Хуулийн төслийн 5 дугаар зүйлийн 5.6.2 дахь заалтын “урьдчилсан сэргийлэх” гэсний дараа “тайлбарлан таниулах” гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан 

4

Бүгд 


11

Гишүүдийн олонхийн саналаар дэмжигдлээ.

2.Хуулийн төслийн 5 дугаар зүйлийн 5.8.1 дэх заалтын “этгээдийн биеийн байцаалтыг шалгаж, нягтлах” гэснийг “этгээдийн биеийн байцаалт ямар зорилгоор хүүхдийг дагуулан явж байгаа, тухайн хүүхэдтэй ямар холбоотой болох, хүлээн авагч гадаад улс, иргэн, аж ахуйн нэгж, байгууллагын талаарх дэлгэрэнгүй мэдээллийг шалгаж, нягтлах” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

З.Хуулийн төслийн 5 дугаар зүйлийн 5.8.3 дахь заалтын “хилийн гадна үлдээсэн тохиолдолд” гэсний дараа “эргэж ирээгүй” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

4.Хуулийн төслийн 8 дугаар зүйлийн 8.1.1 дэх заалтын “эрх бүхий албан тушаалтны зөвшөөрөлгүйгээр хохирогчийн талаарх мэдээлэл” гэснийг “хохирогчийн бичгээр гаргасан зөвшөөрөлгүйгээр хохирогчийн талаарх мэдээлэл” гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

5.Хуулийн төслийн 8 дугаар зүйлийн 8.1.3 дахь заалтын “ил буюу далд  зар сурталчилгаа” гэснийг “бүх төрлийн хэвлэл мэдээллийн хэрэгсэл, холбоо, цахим сүлжээ ашигласан ил буюу далд зар сурталчилгаа” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

6.Хуулийн төслийн 10 дугаар зүйлийн 10.2 дахь хэсгийн “хохирогч өөрөө” гэсний дараа “бичгээр” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан 

0

Бүгд 


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Оюунхорол танилцуулахаар тогтов.

Гурав. Эрүүгийн хуульд нэмэлт оруулах тухай хуулийн төсөл /Эцсийн хэлэлцүүлэг/. 

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Б.Нарантуяа, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Хуулийн төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Д.Одбаяр танилцуулав.

Уг асуудалтай холбогдуулан Улсын Их Хурлын гишүүн Ж.Сүхбаатар, Х.Жекей, Д.Лүндээжанцан нарын асуусан асуултад Улсын Их Хурлын гишүүн З.Энхболд, Х.Тэмүүжин, С.Эрдэнэ нар хариулж, тайлбар хийв.

Улсын Их Хурлын гишүүн Д.Оюунхорол,  Ж.Сүхбаатар, Х.Жекей, С.Эрдэнэ нар санал хэлэв.

Д.Одбаяр: Эрүүгийн хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжиж байгаа гишүүд өргөнө үү.

Зөвшөөрсөн

12

Татгалзсан 

0

Бүгд 


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Хуульчийн эрх зүйн байдлын тухай болон холбогдох бусад хуульд өөрчлөлт оруулах тухай хуулийн төслүүдийг чуулганаар хэлэлцэх ажлын бэлтгэл хангах, санал дүгнэлтийн төсөл боловсруулах ажлын хэсгийг Улсын Их Хурлын  гишүүн Х.Тэмүүжингээр ахлуулан, байгуулах нь зүйтэй гэж Байнгын хорооны хуралдаанаас шийдвэрлэв. 

Хуралдаан 11 цаг 20 минутад өндөрлөв. 

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ХУУЛЬ ЗҮЙН БАЙНГЫН ХОРООНЫ
2011 ОНЫ 12 ДУГААР САРЫН 14-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Одбаяр: Байнгын хорооны гишүүдийн өглөөний амгаланг айлтгая.  Байнгын хорооны хуралдааны ирц бүрдсэн учраас эхэлж байна.  

Хэлэлцэх асуудал: Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг//үргэлжилнэ/

Хоёрдугаарт, Эрүүгийн хуульд нэмэлт оруулах тухай хуулийн төслийн эцсийн хэлэлцүүлэг. 

Гуравдугаарт, Галт зэвсгийн тухай хуулийн төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, галт зэвсгийн албан татварын тухай Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг үргэлжилнэ/

Дөрөвдүгээрт, Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг/ гэсэн ийм 4 асуудал байгаа.

Хэлэлцэх асуудалтай холбогдуулан саналтай гишүүн байна уу?  Жекей гишүүн.

Х.Жекей: Гурав дахь асуудал байна. Галт зэвсгийн тухай хуулийн төсөл, шинэчилсэн найруулга. Тэр хуультай холбогдолтой хэд хэдэн хуулийн нэмэлт, өөрчлөлтийн хуулиудын төслүүд байгаа юм. Ажлын хэсэг дээр бид  ажиллаж байна. Энэ удаад уг хуулийг ажлын хэсэг  ярилцаж байгаад хойшлуулбал яасан юм бэ гэсэн саналтай байна. Яагаад гэвэл ажлын хэсэг дээр бид зарим нэг зүйлүүдийг эргэж ярих, зарим зүйлүүд дээр тодруулга хийх шаардлага байгаа учраас ажлын хэсэг дахиж хуралдах шаардлагатай байгаа юм.

Д.Одбаяр: Баярлалаа. Жекей гишүүний саналыг дэмжээд, үлдэх З асуудлыг хэлэлцэх нь зүйтэй гэсэн саналтай Байнгын хорооны гишүүд гараа өргөнө үү. 

11-6. Баярлалаа.

Нэг. Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг//үргэлжилнэ/

Ажлын хэсгийн ахлагч Улсын Их Хурлын гишүүн З.Энхболд танилцуулга хийнэ. 

З.Энхболд: Цахим  гарын үсгийн хуулийн эцсийн хэлэлцүүлэг дээр дэгээр оруулж болох ийм нэр  томъёоны зохицуулалт, төрийн захиргааны төв байгууллага гээд хоёр газар адилхан биччихсэн байгааг нэгийг  нь Харилцааны холбооны зохицуулах хорооны бүрэн эрх гэж өөрчлөх шаардлага сүүлд гарч ирсэн. Тэгээд хоёр саналтай байгаа. 

34 дүгээр зүйлийн нэрийг Харилцаа холбооны зохицуулах хорооны бүрэн эрх гэж өөрчлөх.

Хоёрдугаар санал. Төслийн 34 дүгээр зүйлийн  1.3-т, тусгай зөвшөөрөл олгох, түдгэлзүүлэх, хүчингүй болгох гэсэн заалтыг 33 дугаар зүйл рүү шилжүүлж оруулах ийм шаардлага гарч ирсэн. Үүнээс өөр зарчмын санал байхгүй. 
Хууль тогтоомжийг нэг утгаар ойлгох гэдэг зүйлтэй зөрчилдөж байгаа учраас ийм санал хураалгаж өгнө үү. 

Д.Одбаяр: Баярлалаа. 

Эцсийн хэлэлцүүлэг үргэлжилж байгаа учраас шууд санал хураагаад явъя.

З.Энхболд: Цэрэндулам аа, энэ чинь гуравны хоёр уу?  найруулгын санал мөн үү? биш үү, энэ. Хууль тогтоомжийг цэгцлэх, нэг утгаар ойлгох гэдэгт нийцүүлэх гэдгээр орж ирж байгаа юм. 3.2 байх тийм үү? 

Д.Одбаяр: Лүндээжанцан гишүүн дэмжинэ гэж байгаа, Сайханбилэг дарга дэмжинэ гэж байгаа.

Санал хураалт явуулъя.

1.Төслийн 34 дүгээр зүйлийн нэрийг Харилцаа холбооны зохицуулах хорооны бүрэн эрх гэж өөрчлөх гэсэн ажлын хэсгийн саналыг дэмжиж байгаа гишүүд гараа өргөнө үү.

11-11.

2.Төслийн 34 дүгээр зүйлийн 34.1.3. Энэ хуулийн 18.1-д заасан тусгай зөвшөөрөл олгох, түдгэлзүүлэх, хүчингүй болгох гэсэн заалтыг 33 дугаар зүйлд оруулах гэсэн саналыг дэмжиж байгаа гишүүд гараа өргөнө үү.

11-11.

З.Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжиж байгаа гишүүд гараа өргөнө үү.

11-11.

Гишүүдэд баярлалаа.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн З.Энхболд танилцуулахаар тогтов.

Хоёр. Хүн худалдаалахтай тэмцэх тухай хуулийн төсөл, Эрүүгийн хуульд өөрчлөлт оруулах тухай, гэмт хэргээс урьдчилан сэргийлэх тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Иргэний бүртгэлийн тухай хуульд өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай, Зар сурталчилгааны тухай хуульд нэмэлт оруулах тухай, Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг/
Хэлэлцэж буй асуудалтай холбогдуулан ажлын хэсэгт, Монгол Улсын Хүний эрхийн үндэсний комиссын гишүүн Дашдорж, Нийслэлийн шүүхийн шүүгч Эрдэнэсувд, Хууль зүй, дотоод хэргийн яамны Хүний эрхийг хангах үндэсний хөтөлбөрийн хорооны ажлын албаны дарга Мөнхцэцэг,  Гадаад харилцааны яамны Гэрээ эрх зүйн газрын хоёрдугаар нарийн бичгийн дарга Төмөр, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Болдхүү, Тагнуулын ерөнхий газрын чиглэлийн ахлах  дэд хурандаа Пүрэвдорж, Хүний аюулгүй байдлын судалгааны төв төрийн бус байгууллагын захирал Эрдэнэчулуун нар оролцож байна.
Ажлын хэсгийн танилцуулгыг Улсын Их Хурлын гишүүн Оюунхорол танилцуулна.

Д.Оюунхорол:  Хууль зүйн байнгын хорооны дарга, эрхэм гишүүд ээ
Хууль зүйн байнгын хорооны  2011 оны 17 дугаар тогтоолоор Монгол Улсын Засгийн газраас  2011 оны 10 дугаар сарын 7-ны өдөр Улсын Их Хуралд өргөн мэдүүлсэн  Хүн худалдаалахтай тэмцэх тухай хуулийн төсөл болон холбогдох бусад хуулийн төслийг чуулганаар хэлэлцүүлэх бэлтгэл хангах, санал, дүгнэлтийг төсөл боловсруулах үүрэг бүхий ажлын хэсгийг байгуулж, ажлын хэсгийг Улсын Их Хурлын гишүүн Оюунхорол ахалж, бүрэлдэхүүнд нь Улсын Их Хурлын гишүүн Жекей, Сүхбаатар, Тэмүүжин, Эрдэнэ, Одхүү болон холбогдох бусад албан тушаалтнууд орж ажиллалаа.

Ажлын хэсэг дээрх хуулийн төсөлтэй холбогдуулж хүүхдийг харгалзах яваа этгээдийн биеийн байцаалт, ямар зорилгоор хүүхдийг дагуулан явж байгаа, тухайн хүүхэдтэй ямар холбоотой болох, хүлээн авагч гадаад улс, аж ахуйн нэгж, иргэн, байгууллагын талаарх дэлгэрэнгүй мэдээллийг шалгаж, нягтлах, насанд хүрээгүй хүнийг хилийн гадна үлдээсэн тохиолдолд эргэж ирээгүй шалтгааныг тодруулах чиг үүргийг төсөлд тусгах.

Хэвлэл мэдээллийн байгууллага хохирогчийн бичгээр гаргасан зөвшөөрөлгүйгээр хохирогчийн талаарх мэдээллийг тараахыг хориглох, хүн худалдаалах гэмт хэрэг үйлдэхэд хүргэхүйц бүх төрлийн хэвлэл мэдээллийн хэрэгсэл, холбоо, цахим сүлжээг ашигласан, ил буюу далд зар сурталчилгааг хориглох, хохирогч бичгээр хүсэлт гаргасан тохиолдолд хохирогч болсон тухай мэдээллийг гэр бүлийн гишүүдэд мэдэгдэхийг хориглох нь зүйтэй гэж Байнгын хорооны хуралдаанд  танилцуулж байна.

Ажлын хэсгийн хуралдаанд дэмжигдсэн саналуудыг нэгтгэн томъёолж та бүхэнд тараасан болно.

Улсын Их Хурлын эрхэм гишүүд ээ, 

Хүн худалдаалахтай тэмцэх тухай хуулийн төсөл болон холбогдох бусад хуулийн төслийн талаарх ажлын хэсгийн санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Д.Одбаяр: Баярлалаа. Улсын Их Хурлын ажлын хэсгийн ахлагчаар Оюунхорол гишүүн ажилласан. Гишүүдэд: Улсын Их Хурлын гишүүн Жекей, Одхүү, Сүхбаатар, Тэмүүжин,  Эрдэнэ нар ажилласан байна.

Ажлын хэсгийн танилцуулга болон энэ асуудалтай холбогдуулаад асуух асуулттай гишүүн байна уу? Анхны хэлэлцүүлэг.

З.Энхболд: Зар сурталчилгааг нэвтрүүлдэг байгууллагууд байна шүү дээ, телевиз, сонин, вэб сайт гээд тэд нарт ийм далд утгатайг нь мэдсээр байж мэдсэн даруйдаа нэвтрүүлэхгүй бай гэдэг үүрэг болгосон заалт байгаа юу? би уншаагүй байна л даа. Яагаад гэвэл хэвлэл, мэдээллийн байгууллагууд өөрөө өөртөө цензур хийхгүй бол өөр цензур хийдэг газар байхгүй шүү дээ. Тэгэхээр хэвлэл мэдээллийн байгууллага хэрэгт орохгүйн тулд өө наадах чинь хүн худалдаалах гэмт хэргийн зар байна. Би үүнийг нэвтрүүлэхгүй гэж буцааж байх. Буцаахгүй бол тийм юм байна шүү, наадахаа зогсоо гэдгийг бас нэг байгууллага хэлж өгч байхгүй бол болохгүй л дээ. Тэгээд дөнгөж нэвтрэнгүүт нь зогсоодог ч юм уу? ийм нэг зохицуулалтууд хэр туссан юм бол? 

Дашдорж: Энхболд гишүүний асуултад хариулъя. Саяны хэвлэл, мэдээллийн байгууллагын тухай асуудал бол хуулийн төслийн 8 дугаар зүйлд байгаа. Хэвлэл, мэдээллийн байгууллагын үүрэг гэсэн ийм заалт байгаа.  Энэ дотор З зүйл байгаа. Эрх бүхий албан тушаалтны  зөвшөөрөлгүйгээр хохирогчийн талаарх мэдээлэл түгээхийг хориглоно гэсэн ийм заалт байгаа. Үүнийг сая Ажлын хэсгийн дүгнэлтээр  өөрийнх  нь бичгээр гаргасан зөвшөөрөлгүйгээр  гэж өөрчилсөн байгаа.

Хоёр дахь заалт нь, гадаадын иргэнтэй гэр бүл болоход зуучлах тухай зар сурталчилгаа явуулахыг хориглоно гэсэн заалт байгаа. 

Гуравдугаарт нь, Хүн худалдаалах гэмт хэрэг үйлдэгдэхэд хүргэхүйц ил буюу далд зар сурталчилгаа явуулахыг хориглоно гэсэн ийм заалт байгаа. Энэ заалт бол хэвлэл мэдээллийн байгууллагын санаатай буюу санамсаргүй аль аль үйлдэл нь орох ёстой. Тийм учраас энэ хэвлэл мэдээллийн байгууллагуудын хориглосон үйл ажиллагааг санаатай хийсэн юм уу? санамсар болгоомжгүй хийсэн юм уу гэдгийг харгалзахгүй гэж байгаа. 

Тийм учраас хэвлэл мэдээллийн байгууллага бол  ерөөсөө зар сурталчилгаанд маш их анхааралтай, болгоомжтой хандах ёстой. Энэ хүн худалдаалах гэмт хэрэг гаргахад хүргэж болзошгүй  зар сурталчилгаа байна гэх юм бол үүнийг нэвтрүүлэх, түгээхээс татгалздаг байх ёстой гэсэн ийм зарчмыг удирдлага  болгож, ийм З багц зүйл болгож тавьсан байгаа. Хэвлэл мэдээллийн байгууллага гэдгийг ерөнхий агуулгаар нь тавьсан байгаа. Энэ бол радио,телевиз, сонин хэвлэл, тэгээд бусад хэвлэл, мэдээллийн интернэт юу байдаг юм бэ? бүхий л төрлийн мэдээллийн үйл ажиллагаа эрхлэн явуулдаг энэ байгууллагууд бүгд багтах, өргөн том агуулгатай явж байгаа. Тэр болгоныг хуулийн төсөлд тооцож, бүгдийг нь бичих ийм боломж байхгүй учраас хэвлэл мэдээллийн байгууллага гэсэн ийм ерөнхий нэрээр явж байгаа.
З.Энхболд: Вэб сайт хамрагдах уу? 

Дашдорж: Энд вэб сайт хамаарна гэж үзэж байгаа.

З.Энхболд: Вэб сайтыг хэвлэл мэдээллийн хэрэгсэл гэж тодорхойлсон тодорхойлолт манай аль ч хуульд байхгүй. Тэгээд сайн дураараа тэгж бодоод байж болохгүй.  Хэрвээ хамруулъя гэж байгаа бол нэрээр нь зааж өгөх хэрэгтэй. 

Д.Оюунхорол: Энхболд гишүүний асуултад хоёр зүйлийг нэмж тодруулж хэлье. Ер нь бол Хүн худалдаалахтай тэмцэх тухай  боловсруулсан хуулийг НҮБ-аас гаргасан загвар хууль дээр хийгдсэн ийм хууль. Ажлын хэсэг нь Монголын нөхцөлд тохируулсан олон улсын түвшинд одоо баримтлагдаж байгаа бүх зарчмуудыг баримталж боловсруулагдсан. Ажлын хэсэг нь маш сайн ажилласан, ер нь бол гайгүй сайн хууль боловсрогдсон гэж бид нар ажлын хэсэг дээрээ үзсэн. Ер нь чамбай боловсрогдсон юм байна.

Ингээд найруулгын шинж чанартай тодорхой заалтуудыг оруулж ирээд бид нар ажлын хэсэг дээр цахим сүлжээ гэдэг томъёоллоор авъя. Өнөөдөр хүн худалдаалах наймааны золиос болж байгаа, хүн худалдаалах наймааг уруу нь татаж байгаа, хүн худалдаалах наймаанд хүмүүсийг уруу нь татаж байгаа гол сүлжээ бол энэ цахим сүлжээ байна гэж үзэж байгаа юм. Тэгээд үүнийгээ бид нар  томъёоллоо мэдээллийн хэрэгсэл, холбоо, цахим сүлжээ ашигласан ил буюу далд зар сурталчилгааг гэдэг томъёоллоор энэ хуулийг оруулж ирсэн ажлын хэсгийн санал дээр нэмж томъёолж оруулж ирсэн, цахим сүлжээ гэдгээр оруулж ирсэн байгаа.

З.Энхболд: Санал хураалтын томъёололд цахим сүлжээ гэж байхгүй байна.

Д.Одбаяр: 5 дээр байгаа.

З.Энхболд: Одоо үнэгүй зарын юм байдаг, түүнийг ашиглаад, танилцана гэдэг зараар нь хүн худалдаалдаг гэмт хэрэг явж байна гээд Америкт бөөн юм болсон. Тэгээд тэр вэб сайт нь тийм зарыг цаашдаа нэвтрүүлэхгүй болсон юм. Хүн алсан ч тохиолдол гарсан  юм, түүнээс үүдээд. Тэгэхээр одоо хууль ёсны хэвлэл мэдээллийн байгууллагууд, сонин, радио телевиз, хариуцлагатай болоод ийм зар нэвтрүүлэхгүй болчих юм бол бүх юм вэб сайт руугаа орно. Тэгээд цахим сүлжээ гэдэг өөрөө бас тодорхойгүй ойлголт.  Вэб сайт, блок, комент гээд яг  тодорхой зааж өгөхгүй бол цахим сүлжээ, би бол албан ёсны  Ньюс МN шиг вэб сайт биш, би бол юу дуртайгаа бичиж болно гэж  хүмүүс бас бодоод байгаа юм. Тэгээд хэвлэл  мэдээллийн хэрэгслийг ч яахав та  нар ингэж болохгүй, тэгэхгүй торгоод болохгүй бол хаагаад явчих байх. Тэр цахим сүлжээний бусад хэлбэрүүдийг яах юм бэ? цахим сүлжээний олон нийтэд нэр нь гарчихсан, тодорхой вэб сайтуудыг арга хэмжээ авч болох л байх. Нэг хувь хүний бичдэг юман дээр тийм юм бичээд байвал яах вэ? хуулийн үйлчлэлийг яаж тэнд хэрэгжүүлэх вэ? 
Д.Оюунхорол: Энхболд гишүүний ярьж байгаатай санал нэг байна. Үнэхээр өнөөдөр мэдээллийн технологийн маш хурдацтай хөгжиж байгаа үед  энэ төрлийн гэмт хэргүүдэд ашиглагдах ийм цахим сүлжээ, төрөл бүрийн мэдээллийн хэрэгслүүд гарч ирэхийг үгүйсгэхгүй ээ. Тийм учраас энэ өөрөө шинэ тутам гарах гэж байгаа хууль учраас тухайн үед нь бид нар хэрвээ шинээр нэмж оруулах тийм заалт, үйлдлүүд гарах юм бол нэмж оруулж болох юм. Одоо бол бид нар бүх төрлийн хэвлэл мэдээллийн хэрэгсэл гэдэг нэг нэгдсэн томъёололд орсон, сонин хэвлэл, телевиз гээд бичээд байхаар энэ хуулийн агуулга өөрөө задгай болчих юм гэж үзээд бүх төрлийн хэвлэл мэдээллийн хэрэгсэл, холбоо, цахим сүлжээ гэдэг дотроо  саяны таны хэлдэг вэб сайт тэгээд сэтгэгдэл, энэ сайтуудыг бүхэлд нь багтаасан гэж ойлгож байгаа юм. Тэгэхээр нэрээр нь бичихээр хууль хэтэрхий юу яагаад явчих юм уу даа гэж бодоод ажлын хэсэг дээр өчигдөр бид нар ярилцаад нэгдсэн томъёоллоор авъя гэж ажлын хэсгийн гишүүд, тэр тусмаа энэ саналыг гаргасан Одхүү гишүүн томъёолж оруулахдаа бүх төрлийн хэвлэл мэдээллийн хэрэгсэл гэдэг дотроо ер нь бүгдийг нь багтааж ойлгоё гэдэг саналыг гаргасан учраас энэ саналыг нь авсан байгаа юм.

Д.Одбаяр: Баярлалаа. Үг хэлэх гишүүн байна уу?  Байхгүй байна. Ер нь бол их өргөн багтаамжтай томъёолол оруулахгүй бол болохгүй л дээ. 

Санал хураалт явуулъя. Ажлын хэсгээс боловсруулсан 6 санал  байна.

Хуулийн төслийн 5 дугаар зүйлийн 5.6.2 дахь заалтын урьдчилсан сэргийлэх гэсний дараа таниулж, мэдүүлэх гэж нэмэх.

Ж.Сүхбаатар: таниулж мэдүүлэх гэдгийг жаахан өөрчилж болох байх. Тайлбарлан таниулах гээд. Ер нь бол хуулийн үг хэллэг,  тогтож ирсэн юмнууд бол тайлбарлан таниулах гэдэг үг бий л дээ таниулж, мэдүүлэх тухайд бол. Тайлбарлан таниулах гэж тэр нь бол тогтсон үг л дээ.

Д.Одбаяр: Тайлбарлан таниулах гэдэг саналтай юу? 

1.Хуулийн төслийн 5 дугаар зүйлийн 5.6.2 дахь заалтын “урьдчилсан сэргийлэх” гэсний дараа “тайлбарлан таниулах” гэсэн саналыг дэмжиж байгаа гишүүд гараа өргөнө үү.

2.Хуулийн төслийн 5 дугаар зүйлийн 5.8.1 дэх заалтын “этгээдийн биеийн байцаалтыг шалгаж, нягтлах” гэснийг “этгээдийн биеийн байцаалт ямар зорилгоор хүүхдийг дагуулан явж байгаа, тухайн хүүхэдтэй ямар холбоотой болох, хүлээн авагч гадаад улс, иргэн, аж ахуйн нэгж, байгууллагын талаарх дэлгэрэнгүй мэдээллийг шалгаж, нягтлах” гэж өөрчлөх саналыг дэмжиж байгаа гишүүд гараа өргөнө үү.

З.Хуулийн төслийн 5 дугаар зүйлийн 5.8.3 дахь заалтын “хилийн гадна үлдээсэн тохиолдолд” гэсний дараа “эргэж ирээгүй” гэж нэмэх саналыг дэмжиж байгаа гишүүд гараа өргөнө үү.

4.Хуулийн төслийн 8 дугаар зүйлийн 8.1.1 дэх заалтын “эрх бүхий албан тушаалтны зөвшөөрөлгүйгээр хохирогчийн талаарх мэдээлэл” гэснийг “хохирогчийн бичгээр гаргасан зөвшөөрөлгүйгээр хохирогчийн талаарх мэдээлэл” гэж өөрчлөн найруулах саналыг дэмжиж байгаа гишүүд гараа өргөнө үү.

11-11.

5.Хуулийн төслийн 8 дугаар зүйлийн 8.1.3 дахь заалтын “ил буюу далд  зар сурталчилгаа” гэснийг “бүх төрлийн хэвлэл мэдээллийн хэрэгсэл, холбоо, цахим сүлжээ ашигласан ил буюу далд зар сурталчилгаа” гэж өөрчлөх саналыг дэмжиж байгаа гишүүд гараа өргөнө үү.

6.Хуулийн төслийн 10 дугаар зүйлийн 10.2 дахь хэсгийн “хохирогч өөрөө” гэсний дараа “бичгээр” гэж нэмэх саналыг дэмжиж байгаа гишүүд гараа өргөнө үү.

Баярлалаа.  
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Оюунхорол танилцуулахаар тогтов.

Дараагийн асуудалд оръё.

Эрүүгийн хуульд нэмэлт оруулах тухай хуулийн төсөл /Эцсийн хэлэлцүүлэг/. 

Эцсийн хэлэлцүүлэгт бэлтгэсэн талаарх танилцуулгыг гишүүдэд танилцуулъя. 

Д.Одбаяр:  Улсын Их Хурлын чуулганы  2011 оны 12 дугаар сарын 9-ний өдрийн нэгдсэн хуралдаанаар Эрүүгийн хуульд нэмэлт оруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн.

Төслийг нэгдсэн хуралдааны эцсийн хэлэлцүүлэгт бэлтгэсэн талаарх дараах  танилцуулгыг та бүхэнд хийж байна.

Нэгдүгээрт, нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналуудыг төсөлд бүрэн тусгалаа. Тухайлбал, төслийн нэгдүгээр зүйлийн 1 дэх хэсгийн заалтын 821 дэх хэсгийн төрийн эрх мэдлийг улс төрийн зорилго агуулж, Үндсэн хуулийн бус аргаар авахаар сонгуулийн дүнг зохион байгуулахаар будилаантуулсан бол 5-10 жил хүртэл хугацаагаар хорих ял шийтгэнэ гэснийг төрийн эрх мэдлийг хууль бус аргаар авах зорилгоор сонгуулийг зохион байгуулалттайгаар будилаантуулсан бол  5-10 жил хүртэл хугацаагаар хорих ял шийтгэнэ гэж, төслийн нэгдүгээр зүйлийн 2 дахь заалт болох 1301 дэх хэсгийн Ерөнхийлөгчийн болон Улсын Их Хурал, аймаг, нийслэл, сум, дүүргийн иргэдийн төлөөлөгчдийн Хурлын сонгуулийн санал, хураалтын үед 1-ээс илүү удаа санал өгсөн эсхүл бусдыг 1-ээс илүү удаа санал өгөхөөр санаатайгаар зохион байгуулсан, дэмжсэн бол 3-аас дээш 6 сар хүртэл хугацаагаар баривчлах ял шийтгэнэ гэснийг Монгол Улсын Ерөнхийлөгчийн болон Улсын Их Хурал, орон нутгийн Хурлын сонгууль, ард нийтийн санал асуулгад оролцох үед санал хураалтын дүнд хууль бусаар нөлөөлөх, будилаантуулах зорилгоор саналын хуудас ашиглан 1-ээс илүү удаа санал өгсөн, эсхүл 1-ээс илүү удаа санал өгөхийг санаатайгаар зохион байгуулсан бол З-аас дээш 6 сар хүртэл хугацаагаар баривчлах ял шийтгэнэ гэж өөрчлөн найруулсан саналуудыг төсөлд тусгалаа.
Хоёрдугаарт, төсөлд үг хэллэг, найруулга, техникийн шинжтэй зарим засваруудыг хийсэн болно.

Төслийн 1 дүгээр зүйлийн 1 дэх заалтын 821 дэх хэсгийн хууль бус аргаар гэснийг Эрүүгийн хуульд нийцүүлж, хууль бусаар гэж өөрчлөв.

Төслийн 1 дүгээр зүйлийн 2 дахь заалт буюу 1301 дүгээр зүйлийн гарчгийн санал хураалтын үед гэснийг Ард нийтийн санал асуулгын тухай хуультай нийцүүлж санал асуулгад гэж өөрчиллөө.

Ингээд Эрүүгийн хуульд нэмэлт оруулах тухай хуулийн төслийг Улсын Их Хурлын чуулганы нэгдсэн хуралдааны эцсийн хэлэлцүүлэгт бэлтгэсэн тухай танилцуулгыг эрхэм гишүүд та бүхэнд тараасан байгаа.

Анхаарал тавьсан та бүхэнд баярлалаа.

Эцсийн хэлэлцүүлэгт бэлтгэсэнтэй холбогдуулаад асуух асуулттай гишүүд байна уу? 

Ж.Сүхбаатар: Эрүүгийн эрхийн чиглэлээр явсан улсууд энэ гэмт хэргийн бүрэлдэхүүн дээрээ яаж юмнуудаа тооцож байгаа бол бусад одоо байгаа Эрүүгийн хуулийн 130-ын одоо байгаа заалтууд гэмт хэргийн бүрэлдэхүүний хувьд салж, нийлж байгаа зааг ялгааг хэр тооцсон бол? мэргэжлийн улсуудаас хэр зөвлөгөө авсан бол? энэ мэргэжлийн талтай асуудал шүү дээ. Би ингээд унших юм бол яг одоо бид нарын хувьд бол яг амаар яриад, маргаан мэтгэлцээн болоод байдаг, тэр үг агуулгаар нь ерөнхийдөө томъёолсон байна. Тэр талаасаа мэргэжлийн байгууллага, улсуудыг яаж татаж оролцуулсан бэ? энэ талаар хэр санал, бодлыг нь тусгасан бэ гэдэг сонирхол татаж байна.

З.Энхболд: Нэлээн удаж байгаа юм.  Хамгийн  эхнийх нь хууль 1301 бол 2009 оны 5 сараас эхлэн явж байгаа. Нөгөө дэх нь энэ оны эхээр эхэлсэн, эсхүл 2010 он ч билүү. Энэ хооронд  Улсын дээд шүүх, Улсын ерөнхий прокурор, хуулийн байгууллагуудаас санал албан ёсоор авсан. Тэд нар энэ томъёололтой ямар нэгэн нэмэгдэл саналгүй гэдэг зүйлүүдийг бичгээр ирүүлсэн байгаа. Анхны өргөн барьсан томъёоллыг Тамгын газрын хуулийн алба өөрчилсөн байгаа. Одоогийн байгаа хуульд нийцүүлж. Жишээ нь, анх өргөн барихад  төрийн албан тушаал эрхлэх, төрийн өмчит болон төрийн өмчийн оролцоотой хуулийн этгээд ажил эрхлэхийг хасах гэдэг үгийг тодорхой албан тушаал эрхлэх гэдэг Эрүүгийн хуулийн ерөнхий заалттай нийцүүлсэн байх ч юм уу? иймэрхүү өөрчлөлтүүдийг хийсэн байгаа.
Ж.Сүхбаатар: Тухайлбал, гэмт хэргийн бүрэлдэхүүн гэж байна, ямар үйлдэл түүний шинж чанарыг тодорхойлж, цаана нь ойлгож байгаа юм бэ гэж асуух гээд байгаа юм.  Тухайлбал, 821 дээр байгаа, сонгуулийн дүнг зохион байгуулалттайгаар будилаантуулсан бол гэж байгаа юм. Үүнийг сонгуулийн хороодыг хэлж байна уу? мэдээж сонгуулийн хороод дүн гаргадаг. Эсхүл өөр этгээд байх юм уу? субъектын хувьд энд ийм ямар субъект байх юм бэ? субъектив тал нь энэ дээр ямар байдлаар хүсэл санаа зоригоо сонгуулийн дүнг зохион байгуулалттайгаар будилаантуулсан гэж ойлгогдох юм бэ? 

З.Энхболд: Сонгуулийн дүнг гэдгийг дараад сонгуулийг гээд уутаа томсгосон байгаа.

Ж.Сүхбаатар: Сонгуулийг зохион байгуулалттайгаар будилаантуулсан гэж байна. Будилаан гэдэг бол би ойлгохдоо шинээр нэр томъёо орж ирж байна гэж ойлгоод байна, будилаан гэж. Энэ чинь бид нар зөрчил хэрэг маргаан, хууран мэхлэх гэдэг юм уу ийм үгнүүдтэй шүү дээ. Тэгэхээр будилаан гэж яг ямар хууль зүйн нэр  томъёо, ойлголтоор цаана нь хандаж байна вэ? будилуулна гэдэг чинь бид нарын үгээр бол  хар яриагаар яриад л явдаг л даа. Би бол хууль зүйн талаасаа ийм нэр томъёо хэрэглэж байгааг санахгүй байна. Тэгэхээр үүнийгээ яаж ойлгож байна вэ? сонгуулийг зохион байгуулалттайгаар будилаантуулсан гэдгээ. Энэ чинь цаана нь гэмт хэргийн бүрэлдэхүүн дээр тодорхой ойлгогдох ёстой шүү дээ, нэгд.
Хоёр дахь асуудал нь, энэ хэргийн улмаас хүний амь нас хохирсон гэж байгаа юм. Эд хөрөнгийн болон бусдад хор уршиг учирсан бол гэж байгаа юм. Тэгэхээр Сонгууль зохион байгуулалттайгаар будилаантсанаас болж хүний амь яагаад хохирох ёстой юм бэ? ямар тохиолдолд хохирч болох юм бэ? жишээлбэл, сая байшин галдан шатаах гэдэг юм уу? эсхүл эмх замбараагүй байдал бий болоод түүний сонгуулийн дагаж үргэлжилсэн шинжтэй, түүнтэй шууд болон шууд бусаар холбосон тийм үйлдлүүдийн улмаас  хүний амь хохирсон асуудал энэ гэмт хэргийн зүйлчлэлд багтах юм уу? эсхүл сонгуулийн зохион байгуулалттайгаар будилаан зохион байгуулагдахад заавал яагаад хүний амь нас эрсдэх ийм нөхцөл байдал үүсэх юм бэ?  эд хөрөнгийн хохирол гэж байгаа юм. Яагаад энэ ингээд сонгуулийн зохион байгуулалттайгаар будилаантуулсан тохиолдолд энэ хүний амь нас хохироод эд хөрөнгө бусдад хор уршиг учрах үүний тэр гэмт шалтгаант холбоо нь яг яаж  гараад байгаа юм бэ? үүнийг би 822 дээр үүнийг нь тодорхой олж харахгүй байгаа юм, гэмт хэргийн бүрэлдэхүүн дээр. Бид ч яахав ингээд бодож байгаад явуулчихдаг. Зүйлчлэл нь яаж ямар үйлдлүүдийг багтаах юм бэ? юу  руу объектынхоо хувьд чиглэсэн байх юм гээд энэ асуудлууд дээр төсөл санаачлагч яаж тооцож байгаа юм бол, үүнийг хэлж өгөхгүй юу? тэгэхгүй бол энэ тод биш, тодорхой биш, хэрэглэхэд хэцүү болчихоод байна л даа. 

З.Энхболд: Сүхбаатар гишүүн өөрөө асуугаад өөрөө хариулаад байна л даа. 

Ж.Сүхбаатар: Би өөрөө хариулаагүй, асууж байна.

З.Энхболд: Өөрийн яриан дунд чинь тэгж гараад байгаа юм. Өөрөө яг зөв ойлгосон байна. Хууль бусаар  төрийн эрх авах зорилгоор сонгуулийн дүнд, сонгуулийн зохион байгуулалтад хууль зөрчсөн олон үйлдэл хийгээд, үүний үр дүнд нь жагсаал болоод, хүн буудуулаад үхэх юм бол 25 жил, тэгээгүй байх юм бол 5-10 жил. Энэ хэцүү зүйл анги руу оруулж байгаа юм. Энэ зүйл ангиар 37 онд хүн шийтгэсэн байх, түүнээс хойш үгүй юм шиг байгаа. Энэ бол их л хүнд ял. Нам, эвсэл нэр дэвшигч, сонгууль зохион байгуулж байгаа бүхий л хүмүүс субъект болно. Хоорондоо үгсэх ёстой, хоорондоо зохион байгуулалтад орох ёстой. Тэрбум тарааж байгаад энэ дүүргийн тойргийн саналыг худалдаж авъя, худалдаж авсан учраас бид нар сонгуульд ялна гэсэн ийм зорилготой улсуудыг хэлээд байгаа юм. Тэгээд ийм юм бол би гарахгүй байх гэж найдаж байгаа. Бид одоо ардчилсан улсад байгаа. 

Хэрвээ гарах юм бол ард нь ийм хүнд ял байгаа шүү гэж харуулж байгаа ийм зүйл ангиа. Тэгээд энэ тайлбар нэмж байгаа. Ийм гэмт хэрэгт оролцохоор завдсан боловч гэмт үйлдэл эхлэхээсээ өмнө төрийн зохих байгууллага, албан тушаалтан сайн дураараа мэдэгдсэн этгээд чөлөөлөгдөнө гэж, эрүүгийн хариуцлагаас. Ер нь энэ  82-ыг  би шүүхийн статистик авч үзээгүй. Хамгийн сүүлд хэрэглэсэн нь  37 он байх гэж бодож байна. Өөрөөр бол байхгүй байх. Ийм юм гарах магадлал туйлын бага. Тэглээ гээд гарахгүй гээд үүнийг оруулахгүй байж бас чадахгүй байгаа юм. Ер нь бол өчигдөр Төрийн байгуулалтын байнгын хороон дээр Сонгуулийн сурталчилгааны үеэр мөнгө тараасан, дайллага цайллага хийсэн, спортын уралдаан тэмцээн зохион байгуулсан бол 130.2 руу орж байгаа. 130.2 бол санкци нь бага.  3-6 сар баривчилдаг, 5-10 сая төгрөгөөр торгодог юм байгаа. Тийм зэргийн зөрчил бол ердийн 130.1, 130.2-оороо явна. Түүнээс давсан олон хүнийг хамарсан, зохион байгуулалттай, мөнгө тараах менежмент хийгээд ийм тохиолдлууд хамрагдана гэж бодож байгаа. Хууль зүйн байнгын хорооны эхний хурал дээр ч ингэж тайлбарлаж байгаа. Чуулган дээр ч ийм байр суурьтай байсан. Ер нь бүгдээрээ нэг ийм ойлголттой л болмоор байгаа юм. Болж өгвөл энэ зүйл ангийг хэрэглэхгүй л баймаар байгаа юм. 
Ж.Сүхбаатар: Одбаяр дарга аа, би санал дээрээ тодорхой хэлье. Би үүнийг эсргүүцээд байгаадаа биш, ер нь сүүлийн үед манай энэ  хууль тогтоох байгууллагын ажилд нэг ийм хандлага бий болчихоод байгаа юм. Яг тийм хүмүүсийн сонин сэтгүүл, хэвлэл мэдээлэл дээр ярьдаг пиарын шинжтэй юмнуудыгаа томъёолол болгоод  ингээд шууд бичээд оруулаад  тавьчихдаг, тэр нь нөгөө яг стандарт зарчим дээрээ болохоор  яг бууж өгдөггүй. Би яагаад Энхболд  гишүүнээс асуусан юм бэ гэхээр,  сонгуулийг будилаантуулсан гэхээр бүх л сонгуулийн субъектэд орж байгаа бүх субъектүүд энд хамаарна гээд хэлчихэж байгаа юм. Гэтэл тойрогт үндэсний хэмжээнд сонгууль будилаантуулж байна гэвэл нам будилаантуулсан гэх юм уу? Сонгуулийн ерөнхий хороо гэх юм уу?  ингээд хамрах хүрээ, зааглагдах юм нь энэ дээр харагдаж өгөхгүй байгаа юм. Харахад зөв л дөө, буруу биш.  Гэтэл энэ дээр чинь субъектыг нь зааглаагүй, хамрах үйлдлийнх нь цар хүрээ нь тодорхойлогдоогүй. Тэгээд саяны таны хэлдгээр ойлгох юм бол хүний амь нас хохирсон гээд явж байтал, энэ чинь тус тусдаа зүйлчлэгдэхээр байгаа юм. Гэтэл энэ дээр чинь нийлүүлээд биччихсэн гээд явчихаар би бол үүнийг хууль зүйн техник талаасаа, хууль хэрэглэх талаасаа хууль хэрэглэдэг байгууллагад чинь ойлгомжтой байх ёстой шүү дээ. Тэнд тодорхойгүй байна л гэж асуух гээд байгаа юм, уг нь.
Д.Одбаяр: Тэмүүжин гишүүн нэмж хариулах юм уу? 

Х.Тэмүүжин: Сүхбаатарын асуугаад байгаа гэмт хэргийн бүрэлдэхүүн гээд субъект нь хэн байх юм бэ? субъектив тал нь яах юм бэ? объект нь юу болчих юм бэ гээд асуугаад байгаа дээр, 82 дугаар зүйл чинь угаасаа субъект нь жаахан өргөн шүү дээ. Цаанаа байгаа эрүүгийн хуулийн субъект нь өргөн, объект нь бол мэдээж хэрэг төрийн эрх мэдлийг  авахад чиглэсэн байж байгаа. 821 гэж тавьж өгдөг нь, хуучин  82 дугаар зүйл чинь социализмын үед ч байсан эрүүгийн хэрэг, одоо ч гэсэн байгаа эрүүгийн хэргийн.  821 гэж салгаж өгч байгаа нь төрийн эрхийг заавал зэвсэг хэрэглэж, төрийн эргэлтээр авахаас гадна сонгуулийн журмаар бас авдаг юмаа, энэ бол ардчилсан улс орнуудад байдаг бас нэг том бэрхшээл. Тийм учраас Сонгуулийн журмаар төрийн эрхийг авч байгаа нь, гэхдээ энэ нь шударга сонгууль биш, сонгуулийг будилаантуулах, шударга байдлыг нь алдагдуулах, саналыг луйвар болгож хувиргах гэх мэт байдлаар авч байгаа нөхцөл нь эрүүгийн энэ хэрэг рүү орохоос зайлшгүй юм гэдгийг нөхцөл байдал өөрөө тодруулаад байгаа юм.

Тийм учраас үүнийг гэмт хэрэг гэж үзэж байна. Мэдээж хэрэг энд их хэмжээний хохирол гарна, хүний амь нас хохирно. Яг жагсаал цуглаан болоод хүн хохирох энэ зүйл заалт руу шууд орохгүй л дээ. Тэр бол өөрөө тусгай зүйл, заалтаараа явчихна. Жишээ нь, одоо автоматжсан системээр сонгууль авч байхад, тэр машиныг эвдэх замаар сонгуулийн үр дүнд нөлөөлөх гэж оролдох юм бол тэнд чинь хүссэн, хүсээгүй хохирол гарч ирж байна.  Эсхүл ямар нэгэн өөр зохион байгуулалт хийх байдлаар сүрдүүлэх, айлган далайлгах, хэн нэгнийг барьцаалах замаар сонгуулийн үр дүнг өөрчлөх гэж оролдох юм бол хүссэн, хүсээгүй энэ өөрөө энэ зүйл заалттай холбоотой, ардаа давхар зүйлчлэлтэй явчих юм. 

Тийм учраас хийгдэж байгаа гэмт хэргийг нэг мөр хуулийн хэмжээгээр барьж авахын тулд ийм зохицуулалт зайлшгүй хэрэгтэй байгаа юм. Хуулийн хэрэглээний хувьд ч, шүүхийн практикт энэ бол бэрхшээл үүсгэхгүй. Харин илүү нарийвчилсан асуудлыг нэг том уутаар төрийн эрх мэдлийг хууль бусаар авах гэдэг том уутан дотроос нь салгаж өгөөд, энэ зохицуулалтыг хийгээд өгчихөөр шүүхийн хэрэглээнд ч тэр, хуулийн практикт ч тэр илүү ойлгомжтой шинэ зохицуулалт бий болж байгаа юм. Үүнийг харин тэр талаас нь хармаар юм харагдаад байгаа юм.
Х.Жекей: Баярлалаа. Би энэ хууль санаачлан өргөн барьсан гишүүдэд талархаж байгаа юм. Юу вэ гэхээр, үнэхээрийн энэ сонгуулийг шударга явуулах, хариуцлагыг нь чангатгах талд  байх ёстой гэж. Аливаа юм олон талтай, амьдрал их баян. Хоёр жишээ татаад хэлээд асууя гэж бодож байна.  2004 оны сонгуулиар Баян-Өлгий аймагт бид Улсын Их Хурлын сонгууль дуусчихаад, дараагаар нь орон нутгийн сонгуулиар очиж, хайрцгуудаа цуглуулаад, тэгээд задалсан чинь зарим хайрцаг лац, ломботойгоо гарч ирээд, дотроос нь гарсан цаас нь  сонгуулийн тухайн үед хүмүүсүүдийн дугуйлсан тэр хэлбэрээрээ, санал өгсөн хуудсаараа гарч ирж байгаа юм. Тэгэхдээ лацтай, ломботойгоо, нэг тийм асуудал гарсан.

Хоёр дахь нэг асуудал, хөдөө нэг суман дээр  сонгууль авч байхад хайрцаг задалсан чинь 350 хуудас цагаан гараад ирсэн, тамгагүй, гарын үсэггүй. Тэгэхээр тэнд сууж байгаа сонгуулийн хэсгийн комиссын дарга нь –өө бид нарын алдаа байна. Бид гарын үсэг зуралгүй, тамгаа даралгүй ийм болчихжээ гээд шууд тэнд сууж байгаад  тэгээд тамгаа дараад, гарын үсгээ зураад эхэлсэн, тэгээд түүнийгээ тоолоод, шийдвэр гаргачихсан гэх мэтийн олон юм байна л даа. Энэ чинь өргөн хүрээг хамааруулсан тийм асуудал. Тэгэхээр саяных шиг  тийм асуудлууд хамрагдаж байна уу? үгүй юу гэдгийг нэгдүгээрт асуумаар байна. 

Хоёрдугаарт, ингээд сонгууль дууслаа. Дууссаны дараа сонгуулийн дүн гараад эхлэхээр жагсаал цуглаан болдог шүү дээ. Дэлхий нийтэд ч гэсэн тиймэрхүү хандлагатай болсон байна. Тэгээд сонгууль будилаантай боллоо, ингэлээ, тэглээ гээд хашгираад байдаг. Түүнийг нь зарим нэг улс төрийн өнгө аясаар ч ашигладаг, гадна дотны хөл гар ч ордог. Дээр нь улс төрийн хүчнүүд ялагдлаа хүлээхгүйгээр тийм зохион байгуулалттай хэлбэрийн ажлууд зохион байгуулж, уриалж, жагсаал цуглааны өмнө гарч ирээд,  жагсаарай энэ сонгууль будилаантай боллоо, тэгээрэй, ингээрэй гээд уриалчихдаг шүү дээ. Тэгэхээр тэр уриалж байгаа нөхдүүд тэр энэ хэлбэрийг зохион байгуулж байгаа байдал, энэ хуулийн заалтад хамаарагдах уу? үгүй юу? энэ уялдаагий нь яаж зохицуулах вэ гээд. 82-ын гарчиг, 821-ын санаа хоёрын хооронд зөрүү байгаа юм шиг харагдаад байна. Үүнийг зөв талаас нь болгох боломж байна уу?  

Сая тэр будилаантуулсан гэдэг үгэн дээр Сүхбаатар гишүүн асуугаад яг ямар зүйлийг будилаантуулсан гэдэг  томъёоллоор авах юм бэ? эрх зүйн нэр томъёоллын хувьд яг юуг ойлгох юм бэ гэдгийг асуугаад байсан. Тэнд бас хариулт өгөөч.

З.Энхболд: Хэлэлцэх эсэхийг шийдэх гэж байгаа юм шиг л асуултууд гараад байна. Бид нар эцсийн хэлэлцүүлэг дээр яваа шүү дээ.

С.Эрдэнэ: Сая ерөнхийдөө гол утга санаагий нь Тэмүүжин гишүүн тайлбарлаад хэлчихлээ. Үүний гол утга санаа юунд байна вэ гэхээр, Эрүүгийн хуульд нэмэлт, өөрчлөлт оруулж байгаа асуудал нь өнөөдөр төрийн эрхийг хууль бусаар авах гэдэг ойлголт маань өөрөө яг ямар ойлголтыг хэлээд байгаа юм бэ гэсэн асуудал зүй ёсоор тавигдаж байгаа юм. Бид нарын ойлгохоор төрийн ордон руу чулуу шидээд, буу бариад уухай хашгираад, тэгээд дайрч, довтлохыг төрийн эсрэг төрийн эрхийг хууль бусаар авах гэж байгаа ийм оролдлого мэтээр ойлгодог өрөөсгөл ойлголт бол үеэ өнгөрөөж л дээ.
Өнөөдөр төрийн эрхийг хууль бусаар авах оролдлого янз бүрийн хэлбэрээр илрэх ийм боломж бол орчин үед бүрдсэн. Үүний нэг жишээ нь  бид нар энд тодотголоор оруулж ирсэн байгаа. Төрийн эрх мэдлийг хууль бусаар авах зорилгоор сонгуулийг зохион байгуулалттайгаар будилаантуулсан бол гэж. Тэгэхээр Сонгуулийг зохион байгуулалттай будилаантуулна гэдэг бол олон хэлбэрээр илэрч болно. Өнөөдөр энд жишээ татаад Жекей гишүүний хэлээд байгаа шиг олон жишээг бас дурьдаж болно л доо.  Өнөөдөр  төрийн эрхийг авах хоёр л арга зам байдаг, дэлхий нийтийн жишигт. Нэг нь, зэвсгийн хүчээр хүч хэрэглэж авах, нэг нь тайван  замаар сонгуулийн журмаар авах, үүний төлөө өрсөлддөг ийм л арга замууд байдаг. Тэгээд энэ дотроо тайван замаар мөртлөө тэр сонгуулийн үр дүнг будилаантуулах замаар, шударга бусаар төрийн эрх авах оролдлогыг зохион байгуулалттайгаар хийх юм бол  энэ зүйлчлэлд хамруулна гэсэн ийм л утга санааг илэрхийлж, энэ хуулийн  төслийг боловсруулсан. Өнөөдөр манайд маш олон жишээг дурьдаж болно. 2008 оны сонгуулийн үр дүн үндсэндээ зохион байгуулалттай хэлбэр энд агуулагдаж байсан гэж хардаг. Энд өнөөдөр жишээ нь яг сонгуулийн өдөр Сонгуулийн ерөнхий хороо хамтын шийдвэр гаргадаг байгууллага нь Сонгуулийн ерөнхий хорооны дарга нь дангаараа шийдвэр гаргаад, бүх тойрог, хэсгийн хороод дээр шууд иргэний үнэмлэхээр санал өгч болно гэсэн ийм албан тоот өгсөн байдаг. Үүнийг нь иргэн Бурмаа шүүхэд хандаад, энэ хууль бус шийдвэр байна гээд гомдол гаргасан, З шатны шүүхээр энэ бол хууль бус шийдвэр байсан байна гэдгийг тогтоосон. Тэгээд тэр этгээд өнөөдөр ямар ч хариуцлага хүлээхгүйгээр, харин ч бүр сонгууль будилаантуулсныхаа шагналд өнөөдөр өндөр албан тушаал хашаад явж байх жишээтэй.  Үүний үр дүнд жишээ нь хичнээн олон мянган сонгогч давхар санал өгсөн, хичнээн олон тойрог дээр будилаан үүсч, одоо өнөөдөр Улсын Их Хуралд хууль бусаар хичнээн хүн орж ирж сууж байгааг тогтоох арга байхгүй, гэх мэтчилэн ийм олон сөрөг үр дагаврууд үүсдэг учраас, тэгээд энэ зохион байгуулалттайгаар будилаантуулдаг, зохион байгуулалттайгаар төрийн хууль тогтоох дээд байгууллагыг байгуулахад саад тотгор учруулдаг ч юм уу? үр дүнгий нь өөрчлөх замаар төрийн эрхийг хууль бусаар хэн нэгэнд авч өгөх, хэн нэгэн хэсэг бүлэг хүмүүс үүнийг авах  ийм санаа зорилго сүүлийн үед ил тод хэрэгждэг болсон. 
Тийм учраас үүнийг таслан зогсоох зорилготой эдгээр хууль бус үйлдэл хийж байгаа этгээдүүдтэй хуулийн хариуцлага тооцдог. Хуулийн хариуцлагыг чангатгах үүднээс ийм 821-д заасан заалтуудыг оруулж өгсөн юм. Тэгээд үүнийг өнөөдөр мэдээж Сонгуулийн хууль дүрмийг зөрчсөн эсэх асуудал Сонгуулийн хуулиараа яригдана. Тэгээд  хэрвээ эрүүгийн үүрэг хариуцлага хүлээх шаардлагатай гэх юм бол энэ Эрүүгийн хуулийн зүйл, заалт руу аяндаа орж ирэх ийм л зохицуулалт байгаа.

Д.Лүндээжанцан: Би өмнөх хэлэлцүүлэг дээр байж чадаагүй юм, өвчтэй байж байгаад. Энэ санаа, зарчмыг нь дэмжиж байна. Бас л  энэ сонгуулийн замаар үүнийг авах асуудал байж болох, энэ нь эрүүгийн хуульд зохицуулж өгөх ийм шаардлага байгаа юм байна гэдгийг би ойлгож байна.

Гэхдээ, бид манай Их Хурал, би бол энэ ажиллаж байгаа З.Энхболд, Тэмүүжин, Эрдэнэ гишүүн гуравтаа бол хүн ажил хийгээд ийм юмыг зохицуулъя гээд оруулаад ирж байгаад нь үүнийг шүүмжлээд байх юм алга. Ер нь манай Их Хурал, бид бүхэн  төрийн эрх мэдэл, эдийн засагтай холбоотой асуудлуудаараа маргаад, мэтгэлцээд байж чадаж байгаа юм. Яг ийм нарийн хуулийн  асуудлаар мэргэшсэн хуульчид манай Тамгын газар, бусад газар байна уу? гол энэ их зовлонтой. Амьдрал дээрээ очихоороо их хэцүү байдал үүсгэвэл хууль тогтоогчид бид яаж үүнийг гаргаж байгаа юм бэ гээд. Нэг л өөрсөддөө итгэж өгөхгүй, өөрсдийгөө л голоод байгаа юм. Би бол сайн мэдэхгүй байгаа. Мэдэхгүй юмныхаа дайсан байдаг шүү дээ, хүн. Үүнтэй холбоотой.

Сонгуулийг будилаантуулах гэж юу юуг хэлэх вэ гээд л гараад ирнэ. Төрийн эрх мэдлийг хууль бусаар авах гэдгийг ойлгож байна. Сонгууль будилаантуулах хэлбэрүүдийг тодорхойлчихож болох байхаа. Энэ хоёрынхоо хоорондын шалтгаант холбоо, үйлдэл болоод сэтгэхүйн хоорондын шалтгаант холбооны асуудлыг яаж гаргаж ирэх вэ? тэгээд хуйвалдаан зохион байгуулах гэж юуг хэлэх вэ? энэ бол нэг хүний уйваагүй, улс төрийн карьерын тэр сонгуульд ямар ч үнээр ялах гэж үзсэн, тэр хүний үйлдэл үү? эсхүл хуйвалдаан уу? энэ бүлэглэсэн гэмт хэрэгт хамтран оролцогсод мөн үү? жирийн гүйцэтгэгч үү? зохион байгуулалттай бүлэг үү?   томруулаад заналхийлэл болоод ирвэл энэ нь болох уу гээд хамтран оролцогчид нь дотроо олон төрөлтэй байгаа юм.  Хатгагч нь хэн бэ? хамжигч нь хэн бэ? гүйцэтгэгч нь хэн бэ? зохион байгуулагч нь хэн бэ гээд. Ингээд ийм асуудлууд гарч ирэх гээд байна.
Гурав дахь, сүүлд нь үр дагаврын асуудал, хор уршгийн асуудал. Хор уршиг дээр хохирлын асуудал гараад ирнэ. Хохирлын хэмжээ дамжаа гээд. Энэ болгон компакт нийлж байж, энэ гэмт хэргийн бүрэлдэхүүний асуудал яригдана. Энэ дээр бид бүхэн одоо ингээд Хууль зүйн байнгын хороогоор хэлэлцсэн, Их Хурлаар хэлэлцсэн протоколуудыг Улсын Дээд шүүх тайлбар гаргахдаа гаргаад ирэх байх. Хэт ингээд хавтгайруулах юм бол нэлэнхүйдээ харин 30 хэдэн оны хэлмэгдүүлэлт гэдэг шиг нэлэнхүйдээ юм болох гээд байдаг. Улс төр явах юм бол бүр аюултай юм болох гээд байдаг. Үгүй гэх юм бол нөгөө Сонгуулийн хууль чинь будилаантаад эцэст нь тухайн хувь хүн, улс төрийн нам хохироод ингээд явчихдаг нэг ийм асуудал. 
Жекей гишүүний тавиад байгаа асуултад ч гэсэн бид гүйцэд хариулж чадах уу? үгүй юу? энэ бол сонгууль будилаантуулах зорилгоор хуйвалдаан зохион байгуулах гээд төрийн эрх мэдлийг авах нэг талынх нь асуудал. Гэтэл хууль ёсныхоо дагуу үйл тамаа идээд, хууль номынхоо дагуу өрсөлдөөд, тэгээд гараад ирэхэд нь тэр хэн ч, ямар ч нам, ямар ч хүчин ялж болно, ялахгүй ч байж болно. Гэтэл сонгуулийн үр дүнг хүчингүй хийж, дахин сонгууль хийнэ гэдэг юм уу? хүчингүйд тооц гээд бас төрийн эрх мэдлийг хууль бусаар авах хуйвалдааны нөгөө тал нь гараад ирвэл яах вэ? түүнийг зохион байгуулж байгаа хүмүүс яах юм бэ гээд ийм хоёр, гурван талтай асуудлууд байгаа юм байна.  Тэгээд үүний томъёоллыг манай шинжээчид гээд, хөндлөнгийн би хүн олж ирэх биш, Тэмүүжин хүн олж ирэх биш, ерөөсөө эрүүгийн эрхийн 2-З хүнийг  манай Хууль зүйн байнгын хороо, Тамгын газар зохион байгуулаад Эрүүгийн эрхийн энэ чиглэлийн З-4 хөндлөнгийн шинжээч маягаар бид гадаадаас ямар хүн уриад байлтай нь биш, ингээд томъёолол, техник дээр нь дүгнэлт гаргуулах маягтай юмыг нь авчихаж болохгүй юу гэсэн ийм асуулт, санал маягийн юм байна.
С.Эрдэнэ: Аливаа хуулийг гаргахдаа та өөрөө хуульч хүн мэдэж байгаа. Ер нь хуулийг заавал тодорхой эерэг, сөрөг үр дүн гарсан хойно хэрэглэх биш. Хууль гэдэг аливаа гэмт хэргийг гарахаас урьдчилан сэргийлэх, түүнийг таслан зогсоох ийм л зорилготой шүү дээ. Өнөөдөр Монголд ямар ч төрлийн зохион байгуулалттай гэмт хэрэг гарахад бэлэн болчихсон байгаа. Өнөөдөр Сонгуулийг зохион байгуулалттайгаар будилаантуулах энэ хэлбэр рүү орох асуудал бэлэн болчихсон. Өнөөдөр асар их мөнгөжиж байна. Асар их олигархийн бүлэглэл, сүлжээнүүд бий болж байна.  Ийм  тохиолдолд Монголд өнөөдөр сонгууль байтугайг зохион байгуулах ийм үйлдэл гарахыг бас үгүйсгэхгүй. Тэгэхээр үүнийг өнөөдөр шууд ямар үр дүн байгаа юм бэ? ямар үр дүнд хэрэглэх гээд байгаа вэ гэдэг утгаар биш, ямар үр дүн гарч болох вэ? ирээдүйд бид нар төрийн эрхийг хууль бусаар авах ямар ямар үйлдлүүд байж болох вэ? түүнийг яаж таслан зогсоох вэ? яаж урьдчилан сэргийлэх вэ гэдэг л энэ үүднээс л энэ асуудлыг гаргаж тавьж байгаа юм.
Өнөөдөр Жекей гишүүний яриад байгаа тэр жагсаал цуглаантай холбоотой асуудал нь Жагсаал, цуглааныхаа хуулиар зохицуулагдана. Түүнээсээ халих юм бол ямар зорилготой юм бэ? эцсийн зорилго нь юу байсан юм бэ? яах гэж байгаа юм бэ гэдэг асуудал яригдаад эрүүгийн хууль бусад хууль руугаа орох байх л даа. Жагсаарай, нэгдээрэй гэдэг эрхийг бид нар хааж чадахгүй. Тэгэхдээ тэр нь тодорхой хүрээнд, тодорхой зорилготой, тодорхой хуулийн хэмжээнд тэр жагсаал цуглаан явагддаг шүү дээ, одоо ямар ч хэлбэрээр жагсаж цуглах асуудал бол аль ч улс оронд байдаг. Энэ бол тухайн хуулиараа зохицуулагдаад явна.  Ер нь гэмт хэргийн шинжтэй зохион байгуулалттай үйлдлүүдийг би  олон жишээгээр дурьдаж чадна.  Одоо маш олон зуугаар нь иргэний үнэмлэхийг хуурамчаар үйлдвэрлэдэг, хуурамч иргэний үнэмлэхтэй иргэд хэд хэдэн зуугаараа санал өгдөг. Үүнийг чинь зохион байгуулалттай гэж үзэхгүй, юу гэж үзэх юм бэ? иргэний бичиг баримтыг хуурамчаар үйлдвэрлэж байна гэдэг бол өөрөө ноцтой л гэмт хэрэг. Гэтэл энд өнөөдөр хариуцлага тооцсон ямар тохиолдол байгаа юм бэ? ямар ч тохиолдол байхгүй. Одоо бүр сүүлдээ, тэгээд заалт нь байхад хүртэл тооцдоггүй шүү дээ. Тэгээд одоо өнөөдөр үүнийг бүр ердийн үзэгдэл мэт ойлгочихсон. Нэг иргэн  4-5 иргэний үнэмлэхтэй явж байгаа  хүн сонгуулийн үеэр өчнөөнөөрөө баригддаг, ямар ч хариуцлага хүлээдэггүй. Тэр үнэмлэх хаана үйлдвэрлэгдэв? Хэн үйлдвэрлэв? Хэн зохион байгуулав? Хэн тараав? Таны яриад байгаа  хамжигч, хатгагч юу байдаг юм бэ? тэр эрүүгийн элементүүд, бүх юмнууд чинь энд тодорхойгүй л үлддэг. Тэгэхээр бид энэ хуулийг баталж өгснөөрөө энэ зохион байгуулалтын хэлбэрт оруулж, сонгуулийн дүнг будилаантуулах гэж оролдож байгаа этгээдүүдэд л хариуцлага тооцох гээд байгаа юм. Тэр иргэний үнэмлэхийг үйлдвэрлэдэг, тараадаг, бүхэл бүтэн сүлжээ бий болгодог.  Тэр иргэдийн нэрсийн жагсаалтыг хуурамчаар гаргадаг, зориуд зохион байгуулалтайгаар, санал тоолох байрны үйл ажиллагааг будилаантуулдаг гээд ингээд зохион байгуулалттай хэлбэрүүдийг ярих юм бол олон хэлбэрүүд бий. 

Гэтэл энэ нь жижиг юм шиг харагдаж байгаа боловч эцсийн дүндээ төрийн эрхийг хууль бусаар авах үйлдлийн нэг хэлбэр болж байгаа юм. Энэ төр чинь өнөөдөр сонгогчдын саналын үндсэн дээр шударгаар байгуулагдаж байх ёстой. Өнөөдөр би түрүүн нэг бодит жишээ хэлсэн. Нэг нөхөр дур мэдэн нэг тушаал гаргаснаас болоод хэдэн зуун мянгаараа хүн санал өгсөн. Түүний үр дүн хариуцлагыг хэн ч хүлээгээгүй.  З шатны шүүхээр гэм буруутайгий нь тогтоочихсон. Тэгээд одоо тэр нөхөр одоо хүртэл хариуцлага хүлээгээгүй, Эрдэнэт ч билүү, хаана ч билээ том албан тушаал хашаад, хэдэн сая төгрөгний цалинтай явж байгаа. 

Д.Лүндээжанцан: Үндсэн хуулиар олгогдсон хүн сонгуулийн эрхийг сонгуулийн зохион байгуулалтаас шалтгаалаад хуулийн юунаас болоод өгч чадаагүй байна. Тийм учраас хийсэн байх л даа, би тэгж ойлгож байна. Түүнээс биш хувь хүнд зориулаад хууль гаргаад . . .  25 жилээр шийтгэнэ гэж.

С.Эрдэнэ: Та өөрөө хуульч хүн. Ингээд хувь хүний асуудлаар юм уу? үзэмжээр юм уу асуудлыг тайлбарлаад, ингээд маргалдаад байх юм бол аль ч юман дээр маргаад байж болно. Өнөөдөр энэ сонгуулийг шударга явуулах уу? үгүй юу гэдгийг л бид нар ярьж байна. Энэ сонгуулийг шударга явуулах эрх зүйн орчныг бүрдүүлэх үү? үгүй юу гэдэг асуудлаар ярьж байгаа болохоос биш, хэн нэгэн улс төрийн нам, хэн нэгэн хүнд зориулсан хууль гаргах гээгүй. Энэ сонгуулийг хэн ч будилаантуулж болно. Та түрүүн хэлсэн, улайрсан хувь хүн  хийж болно. Улайрсан хувь хүн бас зохион байгуулалттайгаар үүнийг зохион байгуулж болно шүү дээ. Тэгвэл энэ хуулийн зүйлчлэлд ороод л ирэх ёстой. Хэсэг бүлгээрээ зохион байгуулалттай хийж болно. Тэгэхээр энэ бүгдийг хаая. Хэрвээ ийм юм хийвэл ийм хариуцлага хүлээх юм байна шүү гэдгийг хуульчилж өгье гэдэг асуудал. Одоо хариуцлага байхгүй учраас өнөөдөр дураараа авирладаг нь хэрээс хэтэрчихээд байна шүү дээ, Лүндээ дарга аа. 

Д.Одбаяр: Байнгын хорооны хуралдаан дээр эцсийн хэлэлцүүлэг явж байгаа юм. Энэ асуудал бол нэгдсэн хуралдаанд орж таарна.  Тэгээд эцсийн хэлэлцүүлэг явж байгаа, асуулт явж байна гэж ойлгоод байгаа. Одоо дарааллаараа Оюунхорол гишүүн асуух ёстой.  

З.Энхболд: Эрдэнэ 821-ийг тайлбарласан. Би бас 1301-ийг бас тайлбарлая л даа.  Лүндээ гишүүний болгоомжлол илүү байх гэж бодож байна. 37 он шиг давтагдаад, ялсан намыг нь аваачиж яллаад байх тийм . . .37 оных шиг хэлмэгдүүлэлт явна гэж хэлсэн юм. Би түүнд нь хариулж байгаа юм.

Д.Лүндээжанцан: 37 оноос хойш энэ хэрэгжээгүй юмаа гэсэн шүү.

З.Энхболд: Төрийн эрхийг зөвхөн ака бариад, танкаар ордон руу дайрдаггүй юмаа. Төрийн эрхийг сонгуулийг будилаатуулах замаар авч болдог юмаа. Ийм юмыг болгохгүйн төлөө л энэ зүйлийг оруулах гэж байгаа юм. Энэ бол манай Эрүүгийн хуульд шинэ зүйл яах аргагүй мөн. Энэ хуулийг хэрэглэх гэж байгаа Дээд шүүх, прокурор бол болж байнаа гэдэг хариу ирүүлсэн. Тийм учраас Дээд шүүх энэ хуулийг гарангуут өөрийн чинь ярьж байгаа нарийн зааг, ялгааг гаргах ёстой. Тэд нарын үүрэг байгаа. Хууль тогтоогчид өөрсдийнхөө  зорилгыг ингэж томъёолж байна. Одоо үүнийг яаж хэрэгжүүлэх вэ гэдэг бол хууль сахиулах байгууллага, хууль хэрэгжүүлдэг байгууллагуудын ажил болж хувирна. Шүүх, прокурор хоёр хоёулаа болно гэсэн. Тийм учраас би бол санаа зовохгүй байгаа.

Яг өөрийн чинь ярьж байгаа шиг тодорхой томъёолъё гэх юм бол энэ хууль хэзээ ч гарахгүй юм билээ. Ер нь бол энэ уул уурхайн их мөнгө Монголын төрийг худалдаж авахад бэлэн байгаа. 1 тэрбум, 2 тэрбум,  З тэрбум төгрөг хая, наад тойрог чинь юу юм бэ? сонгуулийн шийдвэр гаргадаг тойрог, хэсгийн хороог нь бүгдийг нь худалдаж авъя, сонгогчдыг нь худалдаж авъя, тэгээд би гишүүн болно шүү дээ гэж аархаж байгаа баячууд зөндөө байна шүү дээ. Өөрийнхөө авьяас чадвараар баяжаагүй, энэ ард түмний өмчийг хууль бусаар авсан, луйвраар авсан улсууд, одоо төрийг худалдаж авах гэж байна шүү дээ. Тийм улсуудыг тийм юм хийхээсээ өмнө дахиад нэг бодооч ээ. Багаар бол 5-10 жил шоронд хоригдоно, ихээр бол 25 жил хүртэл хоригдох нь байнаа. Та нар мөнгө зараад төрийг худалдаж авдаг гэж бодож байгаа бол одоо зогс гэсэн ийм л хууль юм байгаа, түрүүн Эрдэнэ гишүүний хэлсэн.

Д.Одбаяр: Одоо их ойлгомжтой болж байна даа.  Оюунхорол гишүүн
Д.Оюунхорол: Би санал хэлж байгаа гэж ойлгож байгаа.

Д.Одбаяр: Тэгвэл асуултаа ингээд тасаллаа. Санал хэлэх гишүүд, Оюунхорол гишүүн.

Д.Оюунхорол: Баярлалаа. Эрүүгийн хуульд нэмэлт, өөрчлөлт оруулж байгаа энэ хуулийн төслийг би дэмжиж байгаа юм. Би саяны яриад байгаа гишүүдийн зарим нэг саналтай санал нийлэхгүй байна. Энэ хуулийг гарахгүй гээд оруулахгүй байж болохгүй тодорхой заалтууд л энд орж ирсэн гэж бодож байгаа юм. Яг өнөөдөр амьдрал дээр зөрчилтэй байгаа, сонгууль шударга биш яваад байна гээд яриад байгаа асуудлаа шийдвэрлэхийн тулд бид энэ асуудлыг ярьж байна гэж ойлгож, би дэмжиж байгаа юм.
Өнөөдрийн Сонгуулийн хууль будилаантай болоод, сонгууль будилаантай болдог, эсхүл сонгуулийг мөнгө тараадаг,  луйварддаг, янз бүрийн хууль бус арга хэрэглээд, Сонгуулийн хуульд бичсэн байгаа  заалтуудыг зөрчсөн байхад тухайн нэр дэвшигчид, тухайн сонгуулийн тойргийн хэсгийн хороонд ажилласан хүмүүст хариуцлага тооцож бид нар чаддаггүй.  Нэр дэвшигч нь өргөдөл бичээд өгдөг, сонгууль, тойргийн хэсгийн хороо нь  бидний өргөдлийг Сонгуулийн ерөнхий хороонд явуулсан шүү, за энэ асуудал шийдэгдэх байхаа гэж ярьсаар байтал тэр нь мартагддаг, орхигддог нь амьдрал дээр байгаа үнэн, бодит кейс нь бол энэ шүү дээ. Тийм учраас энэ бол зөв юмаа. Захиргааны хариуцлагын тухай хуулиар энэ Сонгуулийн хуулийг зөрчсөн хүмүүст хүлээлгэж байгаа хариуцлага нь маш сул. Сарын 300 мянган төгрөгний торгууль ногдуулаад, бүхэл бүтэн Үндсэн хуулиар олгогдсон, сонгох, сонгогдох эрхэд халдаж байхад тооцож байгаа хариуцлага нь өөрөө сул байгаа учраас  хэн ч өнөөдөр энэ их мөнгөний сонгуулийн үед 300 мянган төгрөгийг төлөөд нэг сая төгрөгийн авлига авчихаад,  700 мянган төгрөгийг нь хармаандаа хийе гэж боддог нь энгийн тохиолдол болсон. 

Тийм учраас энэ бол маш зөв заалт гэж би ойлгож байгаа юм. Нөгөө талаар гэвэл, хуульд зааснаар өөр аргаар төрийн эрх мэдлийг улс төрийн нэг хүчнээс нөгөө хүчинд шилжүүлж авах буюу завдсаныг хууль бус гэж үзнэ гээд ер нь бол Үндсэн хуулийн тодорхой заалт байгаа шүү дээ. Тийм учраас энэ завдсан гэдэг нь юугий нь хэлэх гээд байгаа юм бэ? ер нь бол энэ хуулийг будилаантуулж байна гэж юуг хэлэх гээд байгаа юм бэ гэдгийг өнөөдрийн Монголын хуульчид хар, цагаанаар нь ялгаад энэ асуудлыг шийдвэрлэчих чадвартай гэж би бодож байгаа учраас төрийн эрх мэдлийг хууль бус аргаар авахыг зохион байгуулсан хүмүүс нь,  түүнд оролцсон хүмүүс нь бүгдээрээ хуулийн дагуу хариуцлага хүлээдэг байх ёстой.

Өнөөдөр зарим нэгэн зальтай этгээдүүд нь сонгуулийг өөрт нь таалагдаагүй үр дүн гарангуут сонгуулийг будилаантуулах гэж сонгуулийн эрх мэдэлд шууд халдах гэж сонгогчдын өгсөн саналд шууд халдах гэж оролдож байгаа оролдлого нь өөрөө бас л будилаантуулах гэж байгаа хууль бус арга учраас  аль нь ч гэсэн энэ хуулийн дагуу хариуцлага тооцдог байх нь зөв юм гэж бодож байгаа. Өнөөдөр бид нар нэг зүйлийг хэвлэл мэдээллийн хэрэгслээр байнга харж байгаа юм. Ер нь хувьсгал хийхийг уриалж байна шүү гээд. Үндсэн хуулийн бус аргаар төрийн эрх мэдлийг авах гэсэн оролдлого санаачлага, Үндсэн хуулийг уншаад үзэхэд энэ өөрөө бас л Үндсэн хуулийг зөрчиж байгаа,  төрийн эрх мэдлийг хууль бус аргаар авах гэсэн ийм оролдлого. Сонгуулийн үр дүнг хүлээн зөвшөөрөхгүй шүү гэдгийг урьдчилан өөрөөр хэлбэл хүмүүсийн сэтгэхүйд нөлөөлөх гэж оролдож байгаа оролдлого гэж ингэж хардаг. Тийм учраас энэ бол Үндсэн хуульд  сонгох, сонгогдох эрхэд халдах гэж байгаа ийм оролдлогуудыг бас л энэ бол сонгуулийг будилаантуулах нэг арга механизм мөн гэдэгтэй санал нэг байгаа юм.
Нөгөө талаас гэвэл үнэхээр бид энэ удаагийн Сонгуулийн хуульд оруулж байгаа нэмэлт, өөрчлөлтүүдээ хариуцлагын тогтолцоогий нь нэлээн сайжруулъя, чангалъя, будилаантай, булхайтай луйврын мөнгөний болоод байгаа энэ сонгуулиудыг  арилгая, сонгуулийг тэгш шударга байдлаар явуулдаг энэ зарчмаар нь явуулъя гэж ярьж байгаа энэ үнэт зүйлээ л эрхэмлэн дээдэлж байгаа бол бид нар Эрүүгийн хуульд энэ нэмэлт, өөрчлөлт оруулах асуудлыг хүлээж авахаас өөр аргагүй гэж үзэж байгаа учраас энэ хуулийн төслийг санаачилсан гишүүдийг би дэмжиж байгаа юм. 

Тийм учраас энэ хуулийг гаргах ёстой гэж би ойлгож байна. Баярлалаа.

Ж.Сүхбаатар:  Би түрүүний хэлэх гэж байгаа үгээ, ер нь Улсын Их Хуралд сүүлийн үед мэргэжлийн түвшний яриа, бас улс төрийн агуулгатай тэр яриа гэдэг юм уу? хэлэлцүүлэг хоёрын зааг ялгаа заримдаа бүдэгрээд байгаа юм. Түүнээс яг энд зарчмын хувьд ярьж байгаа асуудлуудыг үгүйсгэхгүй байгаа шүү дээ, хэн ч гэсэн. Сая ярьж байгаа юм нь болохоор эцсийн хэлэлцүүлэг гэж байгаа боловч нэр томъёогоо сайжруулъя, хууль хэрэглэх боломж нь илүү нэмэгдээсэй, нэр томъёоны хувьд тэр нь тэгээд тодорхой болоод ирэх юм бол тэр цаад зорилго чиглэл нь илүү үр нөлөөтэй болно гэдэг үүднээс хандаж байгаа юм.  Жишээ нь, би энэ дээр яагаад хэлж байна вэ гэхээр, Хууль болон Улсын Их Хурлын бусад шийдвэр өргөн мэдүүлэх журмын тухай хуульд эрүү, иргэний хуулийг ер нь Хууль зүйн яам, Засгийн газар ерөнхийдөө илүү санаачилж боловсруулах тийм үүрэгтэйгээр хийгдсэн байдаг. Яагаад тэгдэг вэ гэхээр,  эрүү, иргэний хууль бол Үндсэн хуулийн дараа гэхээсээ илүүтэй энэ бол улс төрийн биш нийгмийн амьдралын суурь бүхий л харилцааг иргэний амьдралын харилцааг зохицуулдаг учраас энэ дээр судалгаа, шинжилгээ, тооцоотой олон жилийн тийм юугаар бэлтгэгдсэн байх ёстой. Жишээ нь, одоо манай Их Хурлын гишүүд р энэ эрүү, иргэний хуулийг санаачлахаар нь асуух гэхээр өөдөөс мэргэжлийн асуудлаар судалгаа, тооцооны асуудал ярихгүйгээр ер нь Монголын амьдралд ийм юм болдог шүү дээ, чи тэгээд үүнийг хүсэхгүй байгаа юм уу? чи түүнийг дургүйцэж байна шүү гээд ийм битүү, хатуу үгээр хэлчихээр өөр хоорондоо хэрүүлтэй, нэг нь дэмжихгүй, нөгөөдөхийгөө үгүйсгээд байгаа юм шиг ийм байдал руу түлхэж орчихоод байгаа юм. Тэгэхээр би энд хэлэх гээд байгаа нь  манай Төрийн байгуулалтын байнгын хороо ийм байгаа учраас Сонгуулийн эрх зүйн  хариуцлага гэдэг зөвлөлдөх уулзалт хийсэн юм. Тэгээд хууль, хяналтын байгууллагуудынхныг цуглуулаад яагаад энэ Сонгуулийн үеийн хариуцлага хүлээхгүй байгаа юм бэ гэхээр, тэд гол нь хэлээд байгаа юм нь тэр. Сонгуулийн үед гарч ирж байгаа зөрчил, маргаануудыг мөрдөн шалгах, тэр эрүүгийн байцаан шийтгэх ажиллагааны журам,  нотлох баримтыг бүрдүүлж байгаа асуудлууд учир дутагдалтай байна. Шүүхэд шууд шилжүүлчихдэг, гэтэл шүүх бол мөрдөн шалгадаггүй. Мөрдөн шалгах байгууллагад өгчихөөр хугацааны хувьд хэцүү байдаг гээд энэ тайлбаруудыг хэлж байгаа юм. Яг одооны энэ сонгуулийн дүнг будилаантуулах гэдэг дотор  олон хэлбэрээр илэрч болно гэж байгаа юм. Олон хэлбэрээр илэрч болно гэдэг чинь нэг зүйл заалтыг олон хэлбэрээр илэрч болно гээд бүх уутан дотор тэр асуудлыг хийх гэхээр болохгүй шүү дээ.
Одоогийн 130 дээр ийм байгаа. Сонгуулийн  баримт бичгийг хуурамчаар үйлдэх, засварлах тухай асуудал байгаа. Энэ улсуудын яриад байгааг сонсох юм бол сонгуулийн дүнг будилаантуулдаг гээд байгаа нэг том юм чинь сонгуулийн баримт бичгийг засварлаж, хуурамчаар үйлддэг тухай асуудал байгаа. Гэтэл одоо энэ  130 дээр байгаа. Нэг ч хүнд ял өгч болохгүй байгаа. Ял өгч болохгүй байгаа шалтгаан нь зүйл, заалт байхгүй байгаадаа биш, түүнийг мөрдөн шалгаад, түүнийг тогтоогоод, тэгээд түүнийг нь яллаад, тэгээд тэр нь  шоронд явуулдаг тэр процедур нь өөрөө үйлчлэхгүй байгаа. Үйлчлүүлэхгүй байгаа шалтгаан нь нэгдүгээрт хууль дээр тэр процедурын юм дутуу байгаа боловч гол нь тэр албан тушаалтан, байгууллагуудыг ажиллуулах механизмыг нь түлхэж өгч чадахгүй байгаа юм. Тэгэхээр одоо энэ сонгуулийг зохион байгуулалттайгаар будилаантуулна гээд хэлчихээр тэр дотор чинь баримт бичиг засварлаад, дүнг хуурамладаг бүхий л юмнууд багтаад явчихбал нөгөө  130-тайгаа яаж салж байгаа юм бэ гэж асуугаад байгаа чинь тэр. Тэр салж байгаа нь тодорхойгүй болчихож байгаа. Юу гэж тайлбарлаж байна вэ гэхээр ерөөсөө сонгуулийн дүнг хуурмаглаж байгаа ч гэдэг юм уу? хуурамч байдлаар хийж байгаа бүх үйлдлийг энэ дотор оруулж ирнэ. Тэгээд төрийн эрх мэдлийг хууль бусаар хуйвалдаан зохион байгуулж авна гэдэг чинь хууль зүйн ойлголтоор бол нэг хүн хийдэггүй. Хэсэг бүлэг хүн хийдэг эсхүл бүлэг зохион байгуулалттай этгээд хийдэг. Тэгээд энэ болгоны зааг ялгааг би протоколд үлдээж байна. Сүүлийн үед яагаад тэгж байна вэ гэхээр, эсэргүүцээд байгаа юм шиг болоод байгаа учраас протоколд үлдээх замаар дараагийн цаг хугацааны  шалгуурт л үлдээж байна. 

Энэ  эцсийн хэлэлцүүлэг учраас манай санаачлагч ч тэр, манай Байнгын хорооныхон ч тэр, энэ будилаан гэдэг үгээ бодоорой.   Тэр будилаан гэдэг үгний чинь цаана юу ойлгогдоод байгаа юм бэ? хууль  тогтоогч нар юу бодсон юм бэ? шүүх, прокурорыг хариуцлагатай хэллээ гэж  бодож байна. Шүүх, прокурор огт саналгүй, үүнийг бид хэрэглэж болно гэж З.Энхболд гишүүн хэлсэн гэж байна. Энэ хуулийн заалт гарахаар зэрэг тэгж ойлгогдож байгаа  бол болж байна. Би үүнийг л хэлэх гэсэн юм. Ингээд гол нь нэр томъёогоо их зөв болгож хийчихвэл та бүхний яриад байгаа тэр зорилго руу дөхнө шүү. Тэгэхгүй болохоор яриад байгаа саяны энэ та бүхний тайлбараас харах юм бол тэр  130-аас салгаад, огт хуулийн заалт байхгүй байж байгаад анх удаа Монголд сонгуулийн хариуцлага тооцдог заалттай болох гэж байгаа юм биш шүү дээ. Тэгээд энэ болгоныг би протоколд зориуд хэлж байгаа юм.
Д.Одбаяр: Баярлалаа. Жекей гишүүн.

Х.Жекей: Би бас дэмжиж байгаа юм. Яагаад гэвэл,  сонгуультай холбоотой асуудлууд яах аргагүй нийгмийн бас  амьдралаас урган гарч байгаа шаардлагаас, захиалгатай гарч байгаа хэлбэрийн нэг ажил. Дэлхий нийтэд ч гэсэн тийм болчихоод байна. Ер нь ямарваа нэгэн сонгууль явагддаг. Түүний дараагаар нь ч юм уу? сонгуулийн үеэр ч юм уу? янз бүрийн асуудал гарлаа гээд бөөн мэтгэлцээн рүү орчихоод байна. Ард нийтийн сонгуулийг зарим газар хүлээн зөвшөөрдөг, зөвшөөрдөггүй хүртэл асуудлууд болоод тэр нь цаашаа явсаар, явсаар байж энэ үндэсний аюулгүй байдал, улсын хувь заяаны асуудал болж хувирч байна, дэлхийд. Тийм учраас чангатгаж, урьдчилан сэргийлэх үүднээс хуулийг улам боловсронгуй болгох хэлбэрээр гаргах нь зүйтэй, тэр утгаараа би үүнийг дэмжиж байна.

Хариуцлагын тогтолцоог  чангатгахын тулд юмнууд байх ёстой гэж үзэж байгаа юм. Түрүүн бид тэр будилаантуулсан гэдэг үгийг дахин дахин асуусан. Дээр нь 82.1, 821.1-ийн   хоорондох уялдааг бэхжүүлж өгөх талаас асуултууд тавьсан. Дээд шүүх, Улсын ерөнхий Прокурорын зүгээс  энэ болох юм гэдэг талаар албан ёсоор өөрсдийнхөө байр сууриа илэрхийлсэн юм байна. Тэгээд энэ хууль гарсны дараа Дээд шүүхийн тайлбар гарах байх. Ялангуяа тэр будилаантуулсан гэдэг дотор чухам юу юу орох юм бэ?  энэ хуулийг гаргасны дараагаар бас нэлээн сурталчилгааны хэлбэрүүд явагдах хэрэгтэй байна.  Заримдаа ийм байдалд хүрчихээд байна. Өөрийнхөө үйл ажиллагаа, өөртөө таалагдах хэлбэрээр болоогүй байгаа юм бол ард түмний нэрийг бариад, жагсаал цуглаан, эсхүл улс төрийн нэг хүчний нэрийг бариад, түүгээрээ тойруулж зарим нэг  хүмүүсүүдийг уриалан дуудах маягаар янз бүрийн ажиллагаанууд явуулдаг. Тэр нь бүр сүүлдээ хэтрээд дэндүү юмруу юм яригддаг болчихоод байна. Хувьсгал гээд зарим нь ярьж эхэлж байгаа юм байна. Хувьсгал гэдэг чинь ер нь тийм хүсээд байх зүйл биш шүү дээ. Дэлхий нийтийн хандлагыг харсан ч гэсэн. Дэлхийд тэр улс орнуудын будилаан хийж байгаа байдлыг харсан ч гэсэн хамгийн сүүлд ард түмэн л хохирч байгаа. Ливи болон бусад орнуудыг харахад баялгийг нь булааж авахын тулд  дотроос нь хагарган бутаргаж өгөөд, тэгээд сүүлд нь хэдэн нөхдүүдийг хөөргөж байгаад тэгээд өөртөө таалагдсан хүнээ тавиад, түүгээрээ баялгийг нь булааж авчихаад, эрх мэдлийг өөртөө авч байна. Энэ бол нууц биш, тэр хэлбэр рүү явж байна. 

Тийм учраас монголын ард түмэн ч гэсэн энэ хувьсгал янз бүрийн юм ярьж байгаа улсууд дээрээ болгоомжтой хандах хэрэгтэй. Төрийг тогтвортой байлгаж, улс орон хөгждөг болохоос биш хэн нэгэн хүний өөртөө таалагдаагүй асуудлаас болж цаашаагаа  хандлага руу орно гэвэл алдас болно гэдгийг бас мэдэж байх нь зүйтэй байх. Тийм учраас энэ хууль санаачилж оруулж ирсэн гишүүдэд түрүүн би бас хэлсэн, талархаж байгаа гэж. Харин тэр хуулийг нэлээн боловсронгуй болгож, хэрэгжихэд нь ямарваа  хоёрдмол утга агуулгагүйгээр хэрэгждэг, тэгээд тэр хуулийг жинхэнэ хууль болгох талаасаа бид түрүүн асуулт асууж ярьж байгаа. Түүнээс биш янз бүрийн улс төрийн өнгө аяс энд байхгүй. Тэр  37 ч гэнэ үү? энд янз бүрийн юм байхгүй. Харин хамгийн гол нь хууль нэлээн хатуу хэрэгжих л ёстой. Тэр утгаараа энэ хууль гарч байна. Энэ харин сайн хууль гарч байна. Одоо энэ сонгуулийн тухай яригдаж байгаа, сонгуулийн хуультай холбогдуулж ард түмний анхаарал нэлээн төвлөрч байгаа үед энэ хууль гарч байгаа учраас  энэ хууль гарч байгаа юм байна шүү гэдгийг тэр сонгуулийн комисс, бусад юманд ажиллах улсууд ер нь болохгүй юм руу явж байгаа юм байна гэж өөрийнхөө үйл ажиллагаанд, хэрэв тийм байдалд автагдах, эсхүл автагдаж байсан улсууд байвал бас сургамж аваасай гэдэг үүднээс энэ хуулийг нэлээн сурталчилж, цаашаа гаргах нь зүйтэй гэдэг тэр утгаараа бид бас энэ үгийг хэлээд байгаа шүү.  Баярлалаа.
С.Эрдэнэ: Баярлалаа.  Би бас саяны санал хэлсэн гишүүдийн хэлж, ярьж байгаатай санал нэг байна.  Ер нь энэ хуулийг санаачлах болсон гол шалтгаан үндсэндээ өнөөдөр сонгуулийг шударга явуулъя, сонгуулийн үр дүн, зөвхөн сонгогчдын саналыг үндэслэж гардаг ийм л тогтолцоог бий болгоё гэсэн ийм л гол зорилгыг агуулсан. Өнөөдөр сонгуулийн хууль журам, дүрэм зөрчиж байгаа этгээдүүдтэй тооцдог хариуцлага үнэхээр сул, бараг байхгүйтэй адилхан. Их, бага хэмжээний мөнгөн торгууль бол үнэхээр энэ их мөнгөний урсгал явж байгаа, энэ мөнгөжсөн олигархиуд бий болчихсон ийм цаг үед энэ мөнгөн торгууль үнэхээр  хариуцлага тооцоогүйтэй адилхан шахуу ийм зүйл болж хувирсан. 

Тийм учраас эрүүгийн болон холбогдох хуулиудын зүйл, заалтыг чангатгах замаар энэ сонгуулийн үүрэг хариуцлагыг өндөржүүлье. Үнэхээр сонгуулийг будилаантуулах юм бол ард нь би ийм хатуу чанга хариуцлага хүлээх юм байна гэсэн ийм ойлголт, ийм болгоомжлолыг тодорхой хүмүүст бий болгоё. Түрүүн бас зарим нь хэлж байна. Үнэхээр мөнгөөр бүгдийг шийднэ гэж бодож, сагаж онгирч яваа улсуудад бас Монгол чинь төртэй, хуультай улс шүү гэдгийг хатуу анхааруулж ойлгуулсан ийм шийдэл хувилбар байх ёстой гэж ойлгож энэ хуулийн төслийг санаачилсан юм.

Тийм учраас энэ хуулийн төслийг дэмжиж, батлах нь зүйтэй гэсэн ийм саналтай байгаа юм.

Д.Одбаяр: Баярлалаа. Гишүүд ойлголттой боллоо. Сонгуулийн дүнд хууль бусаар нөлөөлөх гэдэг ойлголтоос будилаантуулах гэдгийг аваад, тэгээд энэ өөрчлөгдөж байгаа нөхцөл байдалтай холбогдуулаад, агуулгыг нь баяжуулж байна. Эдийн засгийн  тэсрэлттэй холбогдуулаад сонгуульд  мөнгөөр нөлөөлж магадгүй гэдэг ийм байдал, тэгж л ойлгож, протоколд тэгж үлдэх юм байна. Тэгээд хууль хэрэглэх байгууллагууд тайлбараа гаргана. 

Эрхэм гишүүд ээ, санал хураалгана. Санал хэлсэн гишүүдэд баярлалаа.
Эрүүгийн хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг дэмжиж байгаа гишүүд өргөнө үү.

12-12. Баярлалаа.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Дараа нь нэг зохион байгуулалтын шинжтэй асуудал байгаа.

Хуульчийн эрх зүйн байдлын тухай болон холбогдох бусад хуульд өөрчлөлт оруулах тухай хуулийн төслүүдийг чуулганаар хэлэлцэх ажлын бэлтгэл хангах, санал дүгнэлтийн төсөл боловсруулах ажлын хэсэг байгуулах юм.  Бид нар дэгийн дагуу гишүүдийн нэрийг дэвшүүлэх ёстой. Тэмүүжин гишүүний нэрийг дэвшүүлж байна, зэрэгцүүлээд өрсөлдүүлэх хүн байна уу?  Ажлын хэсгийн ахлагч. Ерөнхийлөгчөөс орж ирсэн.  Тэмүүжин гишүүн өрсөлдөгчгүйгээрээ ганцаараа ялалт байгууллаа. Ингээд ажлын хэсэгт ажиллах гишүүдийнхээ саналыг өгөөд, захирамж гаргах юм.

Өнөөдрийн хэлэлцэх асуудлыг Байнгын хорооны хуралдаанаар хэлэлцэж дууслаа. Гишүүдэд баярлалаа.

Хуралдаан 11 цаг 20 минутад өндөрлөв. 

Соронзон хальснаас буулгасан:

